
1.
Опис на состојбите во областа и дефинирање на проблемот

1.1
Опис на состојбите 
Овој  закон ги утврдува компетентните власти, нивните надлежности,  односно  процесот на признавање на професионалните квалификации во Република Македонија, како дел од процесот на усогласување на националното законодавство во делот на право на основање и слобода на давање услуги во земјите членки на ЕУ. 
 1.2
Причини за проблемите кои се предмет на разгледување
Причините за донесување на нов Закон за признавање на професионални квалификации е обезбедување на целосна усогласеност на националното законодавство со одредбите од Директивата 36/2005/ЕЗ, односно целосно уредување на процесот за признавање на професионалните квалификации. Законот ќе утврди надлежни тела/институции и соодветен сет на правила, процедури кои ќе ја обезбедат и утврдат  слобода на давање на услуги на привремена и трајна основа како и право на основање за физичките лица на територијата на Република Македонија. Исто така овој закон дава значаен придонес за точно регулирање односно признавање на професионалното искуство  кое државјаните членки на Европската унија го имаат стекнато во и вон територијата на унијата. Преку оваа регулација ќе се обезбеди прегледност и усогласеност на системот на регулирани професии согласно националното законодавство и регулираните активности, по што ќе се обезбеди признавање на професионалните квалификации во Република Македонија:
· за регулирани професии од општиот систем;

· за регулирани активности;

· за секторски професии.
Овој Закон исто така ги одредува правилата за обезбедување услуги на територијата на Република Македонија како и за признавање на професионалните обуки.

2. 
Цели на предлог регулативата
- обезбедување мобилност на пазарот на трудот  во Република Македонија преку воспоставување односно прифаќање на минимум услови за пристап кон секторските професии ( доктор по општа медицина, доктор по дентална медицина, медицинска сестра за општа нега, акушерка, фармацевт, доктор по ветеринарна медицина и архитект)  како и регулираните професии;
-утврдување на миниум услови и механизми за регулирање на процесот на привремено давање услуги,основање или практикување на една професија на територијата на Република Македонија од страна на државјаните на земјите членки на ЕУ (ЕЕА и Швајцарска конфедерација) како и лица без државјанство на ЕУ кои ја стекнале својата квалификација во некоја од претходно наведените земји.

- подобрување на квалитетот  на образованието  и обезбедување на конкурентни професии преку примена на одредбите од Европското законодавство во делот на минимум потребна обука за секторските професии; 
3.
Можни решенија (опции)
3.1
Опис на решението „не прави ништо“  
3.2
Опис на можните решенија (опции) за решавање на проблемот

Решенијата кои се предлагаат  во Законот за признавање на професионални квалификации се заради обезбедување  на регулиран систем на правила за пристап кон секторските професии како и пристапот кон пазарот на трудот за сите регулирани професии во националното законодавство, а преку тоа обезбедување на квалитет на понудените професионални услуги на територијата на Република Македонија.
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 

                           Зголемување на бројот на баратели/физички лица за пристап до професионална квалификација на територијата на Република Македонија од земјите членки на ЕУ,ЕЕА и Швајцарска федерација.
4.2 Фискални влијанија 
Обезбедување на средства за дополнително ангажирање и обуки на лицата одговорни за идна примена на овој закон, со цел зајакнување на административните капацитети на Република Македонија.

Социјални влијанија
нема
4.3 Влијанија врз животната средина
нема
4.5
Административни влијанија и трошоци – 

а) трошоци за спроведување 
нема
б)трошоци за почитување на регулативата



нема
5.
Консултации

5.1
Засегнати страни и начин на вклучување
-Министерство за економија, Министерство за здравство, Министерство за транспорт и врски, Агенција за храна и ветеринарство, Лекарка комора, Комора на стоматолози, Фармацевтска комора, Комора на овластени инженери и архитекти и други. Наведените организации и институции беа вклучени преку организирање на работни средби и обуки  за претставниците на овие тела во рамки на Меѓуресорската координативна група за признавање професионални квалификации.
-јавен увид на предлог законот;

5.2
Преглед на добиените и вградените мислења 

5.3
Мислењата кои не биле земени предвид и зошто

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Со предложеното решение ќе се обезбеди усогласеност на начинот на пристап кон одредена регулирана професија во Република Македонија за државјаните на ЕУ,ЕЕЗ или Швајцарска конфедерација или пак државјани на трети земји кои стекнале професионално образование во некоја од претходно наведените земји. Ова решение е дел од процесот на пристапување на Република Македонија кон внатрешниот пазар на Европската унија.
Зајакнување на административните капацитети на телата во Република Македонија кои се одлучувачки во процесот на обезбедување на признавањето на професионалната квалификација со цел избегнување на несоодветна и нецелосна имплементација на законските одредби.

6.2
Ризици во спроведувањето и примената на секое од можните решенија (опции)

             Нема 
6.3
Препорачано решение со образложение
Со законот ќе се дефинираат поимите, начините на услови , минимум услови на обука  за признавање на професионалната квалификација за привремено или трајно давање на услуги,  поголема одговорност, стручност и соработка на засегнатите министерства и одговорни институции носители на јавни овластувања (ова се однесува за Министерство за опбразование и наука, Министерството за здраство, Лекарска комора, Фармацевтска комора, Стоматолошка комора,Ветеринарна комора,  Агенција за храна и ветеринарство, Комора на овластени инженери и др) како и поголем хоризонт на правата и обврските на правните лица.

7.
Спроведување на препорачаното решение


Со овој закон ќе се утврдат минималните услови за пристап кон регулираните професии во Република Македонија за државјаните членки на ЕУ , ЕЕЗ и Швајцарска конфедерација како и државјани на трети земји членки со стекнато професионално образование во некоја претходно наведените земји, 
7.1
Потреба од менување на закони и подзаконска регулатива во областа или други сродни области
Има, менување на подзаконски акти
7.2
Потребни подзаконски акти и рок за нивно донесување
-Подзаконски акти кои треба да се усвојат во рок од една година од усвојувањето на законот
7.3
Органи на државната управа, државни органи и други органи надлежни за спроведување

Министерство за образование и наука, 
Министерство за здравство,
Лекарска комора, 
Фармацевтска комора, 
Стоматолошка комора, 
Комора на овластени инженери и архитекти, 
Ветеринарна комора,Министерство за финансии, 
Министерство за економија, 
Министерство за труд и социјална политика, 
Министерство за правда, 
Министерство за земјоделие, шумарство и водостопанство, 
Министерство за внатрешни работи и др.
7.4
Активности за обезбедување на ефикасно спроведување на предлогот на закон
8.
Следење и евалуација

8.1 
Начин на следење на спроведувањето
Следењето ќе биде од страна на Министерство за образование и наука, Националниот и заменик националниот координатор за признавање професиопнални квалификации кои ќе доставуваат извештаи во име на Меѓуресорската координативна група за признавање на професионални квалификации до Владата на Република Македонија, Секретаријатот за европски прашања како и Европската комисија.

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:20.08.2018 година                                                       ..................................................






                   потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум: 20.08.2018 година                                                                                                          

                                                                                                                      ...........................................
потпис на министерот 

